

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով հատկացված միջոցների միջև կատարել վերաբաշխում 279,945.4 հազար դրամ գումարի շրջանակներում՝ բյուջետային ծախսերի տնտեսագիտական դասակարգման «Վարչական սարքավորումներ» հոդվածով՝ գումարն ուղղելով մինչև տարեվերջ կառուցումն ավարտվող դպրոցների, Գեղարքունիքի մարզի թվով 96 դպրոցի և ՀՀ ԿԳՄՍ նախարարության ՀԾ-Ձեռնարկություն ծրագրով ապահովմանը: Մասնավորապես գումար է հատկացվում հետևյալ ուղղություններով. 
	ԸՆԴԱՄԵՆԸ, որից՝
	279,945.4 հազար դրամ

	Մոդուլային դպրոցներ
	66,103.3 հազար դրամ

	ՀՀ Արարատի մարզի Դեղձուտի մրջնակարգ դպրոց ՊՈԱԿ
	11,268.8

	ՀՀ Արմավիրի մարզի Արգինայի միջնակարգ դպրոց ՊՈԱԿ
	13,116.1

	ՀՀ Լոռու մարզի «Հագվու հիմնական դպրոց» ՊՈԱԿ
	10,121.9

	ՀՀ Կոտայքի մարզի Ջրառատի միջնակարգ դպրոց ՊՈԱԿ
	10,907.7  

	ՀՀ Կոտայքի մարզի Կաթնաղբյուրի հիմնական դպրոց ՊՈԱԿ
	11,072.5

	ՀՀ Վայոց Ձորի մարզի Եղեգիսի միջնակարգ դպրոց ՊՈԱԿ
	9,616.3

	Սեյսմիկ անվտանգության բարելավման ծրագրի շրջանակներում կառուցված դպրոցներ
	141,148.9 հազար դրամ

	«Երևանի Հակոբ Կարապենցի անվան թիվ 6 հիմնական դպրոց» ՊՈԱԿ
	17,164.1 

	«Երևանի թիվ 116 հիմնական դպրոց» ՊՈԱԿ 
	21,195.6

	«Հերացի» ավագ դպրոց» ՊՈԱԿ
	15,377.0 

	«Երևանի Մուրացանի անվան թիվ 18 հիմնական դպրոց» ՊՈԱԿ
	17,091.9 

	«Երևանի Ալեքսանդր Բլոկի անվան համար 122 հիմնական դպրոց» ՊՈԱԿ
	17,682.3  

	«Երևանի Ջ. Աբրահամյանի անվան թիվ 111 հիմնական դպրոց» ՊՈԱԿ
	17,515.4

	ՀՀ Արագածոտնի մարզի «Օհանավանի Ս. Ավետիսյանի անվան միջնակարգ դպրոց» ՊՈԱԿ
	18,176.8

	ՀՀ Արմավիրի մարզի «Պտղունքի Տիգրան Մեծի անվան միջնակարգ դպրոց» ՊՈԱԿ
	16,945.8

	Ոչ մոդուլային դպրոցներ
	28,169.4 հազար դրամ

	«Մասիսի թիվ 5 ավագ դպրոց» ՊՈԱԿ
	28,169.4

	Գեղարքունիքի մարզի թվով 96 դպրոց
	42,000.0 հազար դրամ

	ՀՀ ԿԳՄՍ նախարարության ՀԾ-Ձեռնարկություն ծրագիր
	2,523.8 հազար դրամ























Վերոնշյալ նպատակով Նախագծով վերաբաշխվում է 2023 թվականի պետական բյուջեի 1183 ծրագրի 32003 միջոցառմամբ նախատեսված գումարի մի մասը, որի հետագայում ամբողջական կամ մասնակի վերականգնման անհրաժեշտությունը առկա չէ: Նվազեցվող գումարը հանդիսանում է օբյեկտներով չբաշխված գումար:

Ընթացիկ իրավիճակը և խնդիրները.
Նախագծով նախատեսվող հատկացումները հիմնականում պայմանավորած են 2023թ.-ին ավարտվող շինարարական օբյեկտների գույքով ապահովման անհրաժեշտությամբ: Նշվածը վերաբերում է թվով 6 մոդուլային դպրոցի և Սեյսմիկ անվտանգության բարելավման ծրագրի շրջանակներում կառուցված(ող) թվով 8 դպրոցի գույքով ապահովման ծրագրերին: Մոդուլային դպրոցների կառուցման ծրագրի շրջանակներում ընդհանուր առմամբ ընտրված է 25 հաստատություն, որոնցից 2-ի շինարարական աշխատանքներն արդեն ամբողջությամբ ավարտվել են (Արարատի մարզի Դեղձուտի միջնակարգ դպրոց և Արմավիրի մարզի Արգինայի միջնակարգ դպրոց), ևս 9-ինը ավարտվում է այս տարի։ 2022թ.-ին ՀՀ պետական բյուջեի միջոցների հաշվին որոշակի տեսակների և քանակությամբ գույք է հատկացվել թվով 6 դպրոցի (Դեղձուտ միջնակարգ դպրոց, Արգինայի միջնակարգ դպրոց, Հագվու հիմնական դպրոց, Ջրառատի միջնակարգ դպրոց, Կաթնաղբյուրի հիմնական դպրոց և Եղեգիսի միջնակարգ դպրոց): ՀՀ 2023թ.-ի պետական բյուջեով այս դպրոցների համար գույքի գումար նախատեսված չէ: ՀՀ ԿԳՄՍ նախարարութան կողմից իրականացվել է կարիքների գույքագրում և պակասող գույքի մասով Նախարարության պատվիրատվությամբ հայտարարվել է պայմանով մրցույթ՝ «Գնումների մասին» օրենքի 15-րդ հոդվածի 6-րդ մասին համապատասխան, որի արդյունքում կնքվել են մի շարք պայմանագրեր /կցվում են/: Գույքի մի մասի համար էլ դեռ ընթանում է գնումների գործընթացը: Այսպիսով, Նախագծով նախատեսվում է հատկացնել 66,103.3 հազար դրամ մոդուլային դպրոցների գույքով ապահովման համար: 
Սեյսմիկ անվտանգության բարելավման ծրագրի շրջանակներում մինչև տարեվերջ նախատեսված է թվով 7 դպրոցի կառուցման ավարտ: Դպրոցները գույքի մի մասը ստացել են ՀՀ կառավարության 13.10.2022թ.-ի N 1602-Ն որոշմանը համապատասխան, իսկ մյուս մասը կրկին գույքագրվել է Նախարարության կողմից, հայտարարվել է մրցույթ և կնքվել են պայմանագրեր: Այսպիսով, Նախագծով նախատեսվում է հատկացնել 141,148.9 հազար դրամ Սեյսմիկ անվտանգության բարելավման ծրագրի շրջանակներում կառուցվող դպրոցների գույքով ապահովման համար:
Մինչև տարեվերջ կառուցումը կավարտվի և գույքով կապահովվի նաև Մասիսի թիվ 5 ավագ դպրոցը, որի շինարարությունը մեկնարկել էր 2021թ.-ին: Գույքի ձեռքբերման պայմանագրերը հիմնականում արդեն կնքված են:
Բոլոր դպրոցների համար գույքը ձեռք է բերվում ՀՀ ԿԳՄՍ նախարարի 23.05.2023թ.-ի N 24-Լ հրամանով հաստատված տեխնիկական բնութագրերին համապատասխան: 
Գույքի ձեռքբերման համար գումար է հատկացվում նաև ՀՀ Գեղարքունիքի մարզպետի աշխատակազմին թվով 96 դպրոցի մասով: Դպրոցների գույքով ապահովման համար գումար էր հատկացվել ՀՀ կառավարության 24.11.2022թ.-ի N 1812-Ն որոշմամբ, սակայն սեղանների և աթոռների մասով մատակարարի կողմից իր պարտավորությունները չկատարելու հիմքով պայմանագիրը միակողմանի լուծվել էր (03.11.2022թ.-ի N ՀՀ  ԳՄ ԳՀԱՊՁԲ-31/22-3 պայմանագիր): Հետագայում մատակարարը՝ «Օլանդա» ՍՊԸ-ն դիմել էր մարզպետի աշխատակազմ հաշտության համաձայնագիր կնքելու համար՝ առաջարկելով իր կողմից չմատակարարված 61,035.1 հազար դրամի 2038 հատ աշակերտական սեղանը և 5076 հատ աշակերտական աթոռը մատակարարել 42,000.0 դրամի շրջանակներում: Արդյունքում, կնքվել է համապատասխան հաշտության համաձայնագիրը, առկա է նաև Երևանի առաջին ատյանի ընդհանուր իրավասության քաղաքացիական դատարանի թիվ ԵԴ/14379/02/23 քաղաքացիական գործով կայացված 2023 թվականի օգոստոսի 10-ի վճիռը /կցվում է/:
Նախագծով նախատեսվում է հատկացում կատարել նաև ՀՀ ԿԳՄՍ նախարարության համար ՀԾ-Ձեռնարկություն ծրագիրը ձեռքբերելու համար: Քաղաքացիական ծառայության հարթակում աշխատավարձի ներբեռնումը և այլ ծրագրային նոր ապահովումները բավարարելու համար անհրաժեշտ է նախարարությունում ներդնել ՀԾ ձեռնարկություն համակարգը: Համաձայն «Հայկական ծրագրեր» ՍՊԸ-ից ստացված գնային առաջարկի՝ համակարգը ներդնելու համար անհրաժեշտ է 2,523.8 հազար դրամ գումար, որից 1,563.8 հազար դրամը ծրագրի արժեքն է, իսկ 960.0 հազար դրամը՝ ծրագրում տվյալների ձևավորման օժանդակման և ուսուցանման ծառայությունների արժեքը: Ծրագիրը և օժանդակման ծառայությունը նախատեսվում է ձեռք բերել «Մեկ անձից» գնման ձևով՝ հիմք ընդունելով «Գնումների մասին» օրենքի 23-րդ հոդվածի 1-ին մասի 1-ին կետը: 

Կարգավորման նպատակը և բնույթը. 
         Որոշման նախագծի ընդունմամբ դպրոցները կապահովվեն գույքով, իսկ ԿԳՄՍ նախարարությունը ձեռք կբերի ՀԾ-ձեռնարկություն համակարգը։

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հնարավոր կլինի ձեռք բերել անհրաժեշտ գույքը դպրոցների և Նախարարության համար։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություն և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետի 8.4 ենթակետից՝ «Ցանկում ընդգրկված հաստատություններում ... և անհրաժեշտ գույքով և սարքավորումներով հագեցվածության ապահովում»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



